
Экскурсія на мемарыяльны комплекс «Зорка» (г.п.Карэлічы)
Усталяваны ў 1972 г. (архітэктар В. Ягодніцкі) у памяць аб 227 воінах і партызанах, якія загінулі пры вызваленні раёна ад нямецка-фашысцкіх захопнікаў, і 1864 жыхароў раёна, якія аддалі жыццё за Радзіму ў час Вялікай Айчыннай вайны. Мемарыял – прамавугольны ўчастак, абмежаваны з трох бакоў насыпнымі валамі. У цэнтры – курган, на якім ўсталяваная зорка і стэла. Ўздоўж валаў – 19 трохграневых бетонных стэл з імёнамі загінулых.
Мемарыяльны комплекс «Зорка», збудаваны ў гонар памяці аб воінах і партызанах, якія загінулі пры вызваленні Карэліччыны ад нямецка-фашысцкіх захопнікаў, жыхароў раёна, якія аддалі сваё жыццё за Вялікую Перамогу, быў адкрыты ў 1972 годзе. Тады ж, у 1970-ыя, каля комплексу былі высаджаны блакітныя елкі. 
26 чэрвеня 1941 года Карэлічы былі акупаваныя нямецка-фашысцкімі захопнікамі. Ў чэрвені 1943-га гітлераўцы абвясцілі ў Стаўбцоўскім, Мірскім, Карэліцкім і іншых раёнах «мабілізацыю» насельніцтва для адпраўкі савецкіх людзей у Германію на катаржныя работы. Тэрмін яўкі ў мясцовыя ўпраўлення быў прызначаны на 18 чэрвеня. Аднак насельніцтва ў нямецкія кіравання не з'явілася дзякуючы добра праведзенай агітацыйнай працы падпольшчыкаў і партызан. Тады пачаліся аблавы...
У ліпені 1944 года — на завяршальным этапе Беларускай наступальнай аперацыі войскі 1, 2 і 3-га Беларускіх франтоў у зацятых баях прынеслі вызваленне Гродзеншчыны.
У ноч на 8 ліпеня 1944 года 283-я стралковая дывізія (камандзір — палкоўнік В. А. Канавалаў) ва ўзаемадзеянні з 269-й стралковай дывізіяй (генерал-маёр А. Ф. Кубасов) 41-га стралковага корпуса 3-й арміі 2-га Беларускага фронту, фарсіраваўшы з боем раку Сервеч, ужо ў першай палове дня выбілі фашыстаў з гарадскога пасёлка Карэлічы.
Каля вёскі Малюшычы (у баі за вызваленне Навагрудка) атрымаў цяжкае раненне камандзір гэтай дывізіі генерал-маёр Ян Фогель, якому пасмяротна было прысвоена званне Героя Савецкага Саюза...
У час Вялікай Айчыннай вайны нямецка-фашысцкія захопнікі знішчылі ў Карэлічах і раёне амаль чатыры тысячы жыхароў. Загінулі 132 партызана і падпольшчыка, каля двух тысяч воінаў, мірныя жыхары. 1.200 чалавек былі вывезены на катаржныя работы.
Гераічная барацьба жыхароў Карэліцкага раёна ў гады Вялікай Айчыннай вайны ўвекавечана ў 59 мемарыяльных помніках і абелісках, 35 воінскіх пахаваннях. У іх ліку і мемарыяльны комплекс «Зорка» ў гарадскім пасёлку Карэлічы.

